
Die meewarige een

Werner skop die vere duvet, toegedraai in wit linne, van homself af, en rol om sodat hy op die rant

van die enkel bed kan gaan sit. Hy rus sy elmboë op sy knieë en sit en staar vir 'n rukkie uit voor hom

totdat hy die moed by mekaar kan skraap om op te staan en die dag te begin. Dit was vroeg op 'n

Woensdag oggend in die begin van die herfs en die son het net sy kop oor die randjie van die horison

gesteek en deur die gordyne geloer om ‘n ambiente atmosfeer in die kamer te skep.Werner vryf

beide sy hande oor sy gesig , en was in staat om homself te sleep in die rigting van die badkamer

sonder om eers n hemp aan te trek. Hy gaan staan voor die spieël rus met sy hande op die wasbak

en staar reguit na homself in die spieël. Na sowat tien minute van net staan en staar voor die spieël

draai hy die kraan oop , en het voortgegaan om staar na homself terwyl die water begin om warm te

word. Hy het vir ‘n paar dae nie geskker of goed geslaap nie, hy het sakke onder sy grys oë en sy kort

bruin hare het in elke rigting gestaan. Wanneer die water warm genoeg was het hy sy gesig

afgespoel en sy hare nat gemaak , en het sy tande borsel. Na hierdie oggend ritueel het hy weer met

sy hande op die wasbak gerus en vir homself in die spieël gestaar, maar hierdie keer was daar n

vraag wat sy gemoed gedruk het.

Hy het stadig sy hand gelig en met een vinger teen sy naakte bors in die spieël geraak en homself

gevra; “ wat is 'n hart?” As ek 'n gat in jou bors skeur sal ek dit sien? ", hy lig sy hand en raak aan sy

gesig ; "As ek jou skedel oop slaan sal dit daar wees? “.

Moedeloos sak hy sy kop en staan nog n paar minute my sy hande op die wasbak voordat hy

omdraai en weer terug keer na die kamer, om aan te trek en die dag wat voorlê lê te begin. Hy skop

die klere wat op die vloer lê rond om te probeer vasstel watter daarvan die skoonste is. Hy buk en tel

‘n gekreudelde t-hemp op, ruik daaraan voordat hy dit oor sy kop en sy lyf trek. Hy skop nog ‘n

bietjie rond voordat hy ‘n denim broek oop skop en trek dit aan. Ongemotiveerd sleep hy sy kaal

voete na die kombuis, skakel die ketel aan en staan doelloos terwyl hy wag vir die water om te kook.

Wanneer die ketel afskakel skrik hy wakker uit n amper katatoniese droomwêreld uit terug na die

relaliteit. Hy haal n bekker uit die kas voor hom en maak n sterk koppie koffie. Hy loop sleep voet

deur sy een slaapkamer woonstel op die derde verdieping en gaan sit op die een verlate en

verwardelose tuinstoel op die balkon. Sy asbakkie, sigarette en aansteker lê nog net waar hy dit

gelos het op die grond langs die stoel. Hy slurp die eerste slukkie van sy koffie en sit die bekker neer

op die grond langs hom, tel die sigarette op en soos hy een aansteek strek hy sy bene reguit voor

hom uit en rus sy voete op die hand reling van die balkon.

Soos hy die rook in die lug op blaas kyk hy hoe die son sy kop oor die geboue van die stad steek en

die stad lewe begin kry onder hom soos n stoom masjien wat met die hitte van n vuur aan die lewe

snuk. Aan die een kant beskou hy homself as gelukkig omdat hy die warwoel van die stad lewe kan

vermy, maar aan die ander kant is dit ook een van die punte wat swaar op sy gemoed druk die

afgelope paar dae. As ‘n jong man in sy laat twintigs met die dertigs om die draai is hy veronderstel

om volgens die maatstawe van die samelewing in die piek van sy lewe te wees, maar aan sy eie

standaarde is hy maar aan die voet van die berg.

As ‘n vryskut kunstenaar het hy nog altyd homself geroem op ‘n alternatiewe denkwyse en

alternatiewe uitkyk op die lewe, en sy intellek het hom ook van ‘n wye blootstelling en belanstelings



voorsien. Sy filisofie was dat die gelukkige en suksesvolle volwasenes die gene is wat die kind binne

hulle aan die lewe kon hou, en juis vir daardie rede het hy nie twee keer gedink om hom soms te

vergryp aan die fantasie wêreld van superhelde, en feeverhale nie. Deur na die uitleg en die

versiering van sy woonstel te kyk was is dit nie moeilik om hom binne in ‘n stereotippe te plaas te

plaas nie. Minimalisties en prakties ten opsigte van meubels, slegs die nodigste, met kuns teen die

mure, en rakke vol musiek en boeke is dit maklik om te sien waaraan hy waarde heg, en ook dat hy

wyd belese en inteligent is. Maar met die ‘comic’ boeke en superhelde plakate, asook die rekenaar

en tv-speletjies wat oral rond lê is dit ook duidelik dat hy nie aandag gee aan groot word nie.

As ‘n kunstenaar verwerp hy die norme en standaarde van die samelewing en probeer uitdruking

gee aan alternatiewe denke, en deur sy werk probeer hy kulturele stigmas aanspreek en

kontrowersie veroorsaak. Maar diep binne en die kern van wie hy is, bly hy steeds mens en word ook

gekonfronteer met dieselfde aspekte van die lewe as elke ander man op die straat, van die sake man

in sy pak wat jaag van punt A na B in die warrelwind van die stad, tot die boemelaar op die hoek .

Soos ons almal word Werner ook gekonfonteer met die verganklikheid van die lewe, die betekenis

van die lewe, die soektog na bevrediging, die gevoel van nuuskierigheid, die onafwendbaarheid van

isolasie. Daar is geen antwoorde vir hierdie vrae nie, maar tog is almal opsoek na een of ander vorm

van n antwoord of skoonheid in die kuns, literatuur, musiek en geloof.

Alhoewel hy veronderstel is om op die piek van sy lewe te wees, wil dit voorkom of hy nogsteeds

onskeker van homself is, en nog nie n tree nader aan enige vorm van ‘n antwoord is as in sy tiener

jare nie. Dit veroorsaak konflik tussen hom, sy familie en sy vriende, en hy word gereeld

gekonfronteer met vrae soos, wanneer gaan jy groot word? Waarheen is jy oppad met jou lewe?

Hoe gaan jy vir n gesin sorg as jy net heeldag prentijes teken? Dit voel soms om niemand hom

verstaan nie en asof hulle probeer om hom in boksie te plaas sodat hy net kan inpas by die

samelewing, en kan doen wat van hom verwag word.

Hy is nie so naïef soos wat hy voorkom nie, en al die vrae wat aan hom gerig word is ook iets

waaraan hy konstant dink. Hy wonder soms of dit nie dalk die kenmerk van sy generasie is nie? Dat

die standaarde en verwagtings van vorige generasies nie meer van toepasing is nie, vir sy ouers was

‘n graad, ‘n goeie werk en gelukigge gesin ‘n vereiste. Maar in die tye waarin hy lewe het die

ekonomiese en politieke omgewing so verander dat ‘n graad nie meer ‘n beleging is nie maar eerder

‘n kaartjie vir die nasionale lotery. In vandag se lewe is dit nie jou kwalifikasies wat jou bo uitbring

nie, maar jou eie vernuf om jou eie toekoms en loopbaan te bou. Dit is juis hierdie alternatiewe en

soms pesimistiese uitkyk op die lewe wat soveel konflik en isolasie kan veroorsaak. Maar dit is ook

juis hierdie uitkyk wat hom as persoon gelukkig maak en uitdaag om nuwe uitdagings en drome aan

te pak, ten spyte van die feit dat dit hom belemmer in die standaarde van die samelewing.

Soos soveel ander kere het hy verlore geraak in sy eie gedagtes en het die sigarette uitgebrand in sy

hand. Hy haal sy voete van die reëling af en soos hy die stompie in asbakkie sit tel hy sy bekker op

om sy koffie te drink. Terwyl die lewe aangaan onder sy woonstel en hy soos ‘n toeskouer langs die

sportveld aan die buite kant staan en dit aanskou, wonder hy wat was die gebeurtenis wat hom so

tot stilstand gebring het die laaste ruk. Hy besluit om nog n koppie koffie te maak aangesien die

eerste vir die dag koud geword het terwyl hy gesit en dag droom het op die balkon. Terwyl hy sy pad

terug vind na die kombuis deur die woonstel sit hy die cd-speler aan en die musiek van Bob Dylan vul



die lug in die woonstel. Nadat hy koffie gemaak het gaan sit hy op die bank en laat die woorde van

Bob in sy gemoed in sak.

Hy sukkel om die spefieke gebeurtenis te identifiseer wat hom tot stilstand gebring, omdat dit

oordonder word deur al die gedagtes en gevoelens wat in sy gemoed woeg. Hy besluit om eerder te

ontspan met die musiek in die agtergrond, sy koffie geniet en terug dink oor die lewe en aan tye toe

dinge nie so kompleks was nie. Die rustigheid en nogstalgie beklemtoon die gevoel en die

vermeibaarheid van die eensaamheid, en bring saam met dit ‘n gevoel van verlange waarvan hy al

vergeet het. Dit is ‘n gevoel wat hy bitter goed ken, en gewoonlik ook verbitterd oor kan raak. As

elke pot sy deksel het, laat hierdie nostlagies verlange en bitterheid hom voel soos die ou pot in die

hoek van die kas wat al so misvorm is van oorgebruik dat geen deksel meer pas nie. Maar daar was

‘n tyd wat daardie pot ook nuut was...

Terwyl hy op die bank sit en die laaste slukkie van die koffie vat besluit hy om die gedagtes wat hy

het oor die dae toe hy nog n nuwe pot was neer te skryf.

As ek so melankolies oor die verlede dink is een van die dinge wat uitstaan jy, en as ek aan jou dink

onthou ek die kleinste dingetjies. Ek onthou jou lang blonde hare wat die meeste van die tyd in ‘n

ponie stert vas gemaak was, en jou ligte vel wat jou lippe soveel rooier laat lyk het. Ek onthou jou

beskuie glimlag wat nooit jou tande gewys het nie, en jou vol, ronde wange. Hoe jy jou kop skuins

afwaarts gedraai het na die regter kant as jy skaam word, en jou bruin oë wat wat deur my kon kyk.

Verby als wat ek voor gegee het om te wees, en verby my beste pogings om goed te lyk, asof jy my in

my mees ontbloote vorm kon sien. So tevrede met wie jy is, onskuldig, beskuie en eerlik.

Ek onthou self die eerste die dag toe ons ontmoet het, ek was weer besig om droog te maak op die

skool gronde soos die rebelieuse tiener wat ek was, toe ‘n gemeenskaplik vriendin my nader roep en

ons voorstel. My gedagtes was oop ‘n ander en ek het nie veel aandag gegee op daardie oomblik nie,

maar julle het elke pouse op dieselfde plek gesit, en ek het ‘n punt daarvan gemaak om soms daar te

stop en vinnig te gesels. Al was ons ook saam in die biologie klas was ons gesprekke maar altyd

oppervlakig, maar daar was ‘n dag wat dit als verander het. Soos gewoonlik was ek besig om droog

te maak of iemand te boelie daardie pouse, maar toe ek by jou stop om te gesels het jy jou teken

boek by jou gehad. Jy het vir my skets gewys wat jy gedoen het met ‘n blou bal-punt pen, en ek was

stom geslaan. Nie net deur jou talent nie, of die perfekte lyne van die skets nie, alhoewel dit my

aandag getrek het en my vir ‘n oomblik tot stilte en fokus gebring het, maar dit was asof jy ‘n stukkie

van jouself met my deel. Daardie oomblik het als verander.

Ek het probeer om elke oomblik in die biologie klas te benut, en self ‘n subtiele kompetiese teen jou te

loots om jou te beïndruk. Ek wou myself met jou ook deel en ek was elke dag al hoe meer beïndruk

met jou, jou musiek smaak, jou belangstellings, jou verbeelding en alternatiewe uitkyk op die lewe,

en dan was jy nog intellegent ook. Ek het probeer om altyd beter as jy te presteer in die toetse

alhoewel my rebelieusehouding dit soms nie toegelaat het nie. Maar die tye wat vir my die

kosbaarste was, was die tye wat ons niks gesê het, en jy net in stilte met “highlighters” op my arm

geteken het en ek net vir jou kon kyk en jou bewonder.

Dit was eers veel later dat ek uitgevind het jy dit gedoen het omdat jy van my gehou het, maar teen

daardie tyd was dit te laat. My geniale intellek kon nie opmaak vir die te kort in lewens ervaring nie,

en teen die tyd dat ek verlief was op jou het my rebelieuse natuur en soeke na antwoorde op die lewe



jou klaar weg gestoot. Ekhet steeds ons tye saam geniet en elke gesprek was verrykend, maar in jou

oë was ons net vriende, tot so ‘n mate dat jy self een keer my hart gebreek het.

Ons skool loopbaan het einde se kant toe gestaan en ek het besef as ek dit nie nou maak werk nie,

gaan dit dalk nooit werk nie. Ek het my gevoelens vir jou in ‘n kort verhaal omskep en besluit om dit

vir jou te gee op jou verjaarsdag, met die hoop dat jy dieselfde gaan voel, en jou reaksie het my hart

gebreek. Jy het my gevra; “jy bedoel dit als vriendskaplik neh?”. Omdat ek nie seker was hoe om

daardie vraag te antwoord nie het ek net ja gesê en dit was dit, vriende is al wat ons gaan wees.

Om jonk te wees is nie altyd so wonderlik nie, jou hart is nog so onverfyn en jou emosies is op risiko

elke keer as iemand jou respek verdien of teen jou draai. Partykeer kan dit voel asof jy vlieg en ander

kere asof jy verdrink. Jou emosies kry die beste van jou en dit is so maklik om jouself te verloor. Maar

soos jou verstand en jou hart volwasse word ontdek jy perspektief, en ontwikkel die vaardigheid om

emosies eenkant te sit en jouself beter te verstaan. Om te lewe is om van die een moeilik

omstandigheid na die volgende te gaan, en die wat oorleef is die wat met antwoorde navore kan

kom in die see van teenspoed, en ons almal streef daarna om soveel antwoorde as moontlik te hê.

Ek onthou self on laaste groet, die eksamens was agter die blad en my vriende sou my by die skool

oplaai om met vakansie te gaan. Ek het gehoop om jou te sien en jou te groet, maar ek jou erens

gemis deur die gebeure van die dag. Ek het na die parkeer area gestap waar my vriende alreeds vir

my gewag het, diep teleurgesteld omdat ek jou gemis het, het ek hulle gegroet en my sak in die kar

gelaai. Dit was toe dat ek my naam gehoor het, en met die opkyk slag sien ek jou raak, met die jou

swart rompie en wit t-hemp, en tekkies wat tot hoog op vas geryg was. Jy het my drukkie gegee en

gegroet en dit was die heel laaste keer dat ek jou gesien het.

Na al die jare wat al verloop het na daardie laaste groet het ek jou nog nooit vergeet nie. Ek wonder

soms of my geniahale geheue nie ’n vloek is nie, om soveel van jou te onthou, self jou telefoon

nommer, maar in al die jare kon ons nog nie weer bymekaar uit kom nie. As ek nou aan ons dink is

daar soveel verhale wat ek met ons sin wil vergelyk. Een van hulle is “Beauty and the Beast”, vir die

prins om die vloek te breuk moet hy leer om iemand lief te hê. Maar die meisie wat hy ontmoet is

bang vir hom as gevolg van sy voorkoms. Maar anders as die verhaal was jy al weg voor jy die prins

in my kon sien. Ek moes eers lewens ervaring kry en deur ‘n paar lelike dinge gaan om die prins te

word wie ek vandag is.

‘n Ander verhaal is die van die viering van Tanabata oor die Japnese legende van Orihime (织 姫

Weaving Prinses) , Dogter van die Tentei (天帝 Sky King , of die heelal self),wat mooi klere geweef

het op die oewer van die Amanogawa (天の川 Melkweg, aangesteek. "Hemelse rivier") . Haar pa

was lief vir die doeke wat sy geweef het en so het sy elke dag baie hard gewerk om dit te weef. Maar

Orihime was hartseer dat as gevolg van haar harde werk sy nooit iemand kon ontmoet en verlief

raak nie. Bekommerd oor sy dogter het Tentei vir haar gereël om Hikoboshi (彦 星 koei Herder Ster,)

wat gewoon en gewerk het aan die ander kant van die Amanogawa, te ontmoet. Wanneer die twee

ontmoet , het hulle dadelik verlief geraak op mekaar en kort daarna getrou het. Maar toe hulle

getroud was,kon Orihime nie meer doeke weef vir Tentei nie en Hikoboshi het toegelaat dat sy koeie

dwaal oor die Hemel. In toorn het Tentei die twee van mekaar geskei oor die Amanogawa, en verbied

hulle om te ontmoet. Orihime word moedeloos oor die verlies van haar man en het haar pa gevra



om hulle weer te laat ontmoet . Tentei, geraak deur sy dogter se trane het toegelaat dat die twee

weer ontmoet op die 7de dag van die 7de maand as sy hard gewerk en geweef het. Die eerste keer

dat hulle probeer om te ontmoet het hulle gevind dat hulle nie die rivier kon oorsteek nie , want daar

was geen brug nie. Orihime het so gehuil dat 'n kudde van ‘Magpies’ gekom het en beloof het om 'n

brug te maak met hul vlerke sodat sy die rivier kon oorsteek. Daar word gesê dat as dit reën op

Tanabata , die’ Magpies’ nie kan kom nie en die twee minnaars moet wag tot die volgende jaar om

te ontmoet.

Ons verhaal kan so maklik in ‘n veeverhaal of legende omskep word, waar ek wonder soms of ek jou

ooit weer gaan sien in my lewe en hoe gaan die verhaal eindig. Soms wonder ek of dit regtig jy is

waarna ek verlang of verlang ek na geldeelte van myself wat ek probeer vergeet.

Dit is nou al so lank wat ek sit en dryf in die see van teenspoed, eensaam en verlore in ‘n wilde plek

met geen teken van n tuiste nie. Ek besluit om vir jou te skryf met liefde vanuit die wye oseean, ek

weet ons het nou vir so lank nie gepraat nie, maar daar is iets wat ek moet sê. Ek het al vir so lank

daaroor gedink in hierdie wye oseean. Ek is omring deur die water en die wolke, en daar is geen land

in sig nie, en ek wens ek kon ‘n brug bou . Maar nou dryf ek in die oseean, ek vra vir jou om vir my lig

te skyn sodat ek my weg kan vind, ‘n weg na veraltyd. Ek vermoed ek moes iets ernstig verkeerd

gedoen wat ek dryf nou al so lank, en al wat ek het is die herhinderinge.

So ek skryf vir jou met liefde...

Ek weet nie wat gaan gebeur nie en ek weet ook nie wat ek verwag nie. Soveel jare het al verby

gegaan wat ons nie gepraat het nie en ek net die herhinderinge van jou het. Maar in daardie jare het

ek soveel verander en ek glo jy het ook. Die tyd toe ons ontmoet het was ons albei nog so jonk, en ek

was verlore en het nie maar net antwoorde op gesoek ir die vrae van die lewe. Ek dra steeds die letsel

van die groei proses maar ek voel trots oor wie ek nou is, en ek wens jy kon dot sien, ek sal dit so

graag met jou wil deel. Maar meer as dit sal ek ek graag jou verhaal wil hoor, jou reis deur die

oseean van teenspeod. Soos jy dit met my deel, jou diepste en intiemste gedagtes en gevoelens, sal

ek jou wil koester en jou saggies aan jou letsels vat,en jou gerus stel. Ons almal dra ons eie letsels

maar as ons dit kan deel en bewonder in mekaar is dit asof ons totaal naak voor mekaar staan

sonder pretensie en voorgee.

Maar jy is so ver...

Al wat ek kan doen is die verhaal die wêreld in stuur soos ‘n boodskap in ‘n bottel wat in die oseean

in gestuur word, en hoop dat die getui die boodskap tot by jou kan dra. Ek het al soveel keer probeer

om jou te spoor, maar dis amper asof jy net ‘n ilusie was. Ek hoop dat die heirdie boodskap in die

wind sy pad na jou kan vind, en dat daar genoeg leidrade is dat jy dalk jou pad na my toe kan vind.

Tot dan sal ek aanhou om broodkrummels in pad te los...



Nadat dit als op wit en swart neergelê is, sit Werner terug in die bank, verstom met die woorde wat

uit sy pen gevloei het, maar ook verlig asof hy vanuit ‘n sprokie ontsnap. Die rykdom wat daar in die

verbeelding van ‘n kunstenaar bestaan kan soms die kunstenaar self ook verstom, maar die werke

kan slegs as ‘n kuns beskou word as dit deur ander bewonder kan word. Dit is die skoonheid van

mens wees, dat ons in ons gedeelde ervarings skoonheid en verbeelding ontdek, en of ander dit

bewonder of nie, dit is ‘n rykdom wat ons elkeen besit. Werner steek weer ‘n sigarette aan en besef

dat alhoewel hy tot stilstand geruk was en vir dae in die see van teenspoed gedryf, en geworstel het

met die vrae en realiteite van die lewe, kan dit juis hierdie geleenthede wees waar iets besonders

ontdek kan word. Hy mag dalk steeds na sy Orihime verlang en sy mag dit dalk nooit besef nie...

